(Aguest formulari lo cau concéber coma un modèl orientatiu e lo cau adaptar ara encomana corresponenta)
CONTRACTE D’ARRENDAMENT D’ABITATGE
En ___________, eth ___ de ____ deth ____
AMASSADI
D’un costat, senhor/a _____________, major de edat, damb domicili en _____, carrèr _____, num. ____, qu’a eth DNI num. _____________.
E, der aute, senhor/a _____________, major d’edat, maridat/ada, damb domicili en _____, carrèr _____, num. ____, qu’a eth DNI num. _____________.

INTERVIEN:

Eth prumèr, en nòm e representacion dera mercantila ____________, damb domicili en _______________, carrèr ________, num. ____, e CIF num. ___________, pr’amor dera sua condicion d’apoderat dera madeisha.

Era segona, en nòm e interès pròpi.

Se reconeishen recipròcaments era capacitat legau necessària entà contractar e obligar-se, de sues liures e espontanèes volontats, 

MANIFÈSTEN:

I.- Que __________ ei propietària der ABITATGE plaçat en carrèr ________, num ____, ____, dera localitat de ____________, damb referéncia cadastrau num. ______________.
II. Qu’era propietat manifèste exprèssaments qu’er abitatge descrit en darrèr punt complís totes es formalitats e condicions que cau entà èster destinada a satisfèr es besonhs permanenti d’abitatge dera LOGATÀRIA e qu’era sua cedula d’abitabilitat e eth sòn certificat d’eficiéncia energetica son devudaments tramitadi e demoren en sòn poder.

III.- Qu’ei interès dera propietat, d’ara en deuant ERA ARRENDADORA, procedir ar arrendament deth mencionat abitatge, entà us personau com abitatge permanent e que conven a DAUNA _____________, d’ara en deuant ERA LOGATÀRIA, era sua ocupacion en concèpte indicat, ei per aquerò que, metudi d’acòrd per auança, an decidit es dues parts soscríuer eth present CONTRACTE D’ARRENDAMENT D’ABITATGE, qu’amien a efècte conformaments damb es següenti:
PACTES
1. Objècte
1.1.- ERA ARRENDADORA dèishe en arrendament ara LOGATÀRIA, qu’accèpte, er abitatge urban plaçat en carrèr ________, num. ____, ____, dera localitat de ____________.
1.2. - Ei objècte d’arrendament exclusivaments era superficia plaçada ath laguens des parets der abitatge, e demoren especiauments excludidi: era façada, terrassa o terrat e vestíbul d’escala.

1.3.- ERA LOGATÀRIA declare que coneish es caracteristiques der abitatge e er estat de conservacion actuau e les accèpte exprèssaments (net, acabat de pintar e en bon estat) a s’obligue a conservar-les ena madeisha situacion, exceptades es que se poguen produsir per us ordinari deth madeish. 
1.4.- Er abitatge se lògue unicaments e exclusivaments entà èster destinat a satisfèr eth besonh d’abitatge permanent dera LOGATÀRIA e des sòns hilhs, e non se i pòt installar ne comèrç, ne indústria, ne tansevolhe manuau, oficina o burèu professionau. Atau madeish, ERA LOGATÀRIA se compromet en aguest acte a non auer en apartament objècte d’arrendament cap de bèstia.
1.5.- Er abitatge objècte d’arrendament se lògue sense mòbles e damb aguesti aparelhs electrodomestics: caudèra mèrca ______ modèl ______, aire condicionat mèrca ______ modèl ______, vitroceramica mèrca ______, lauavaishèra mèrca _______, horn mèrca _______, campana mèrca ______, microondes mèrca ______ e gelèra mèrca ______.
ERA ARRENDADORA manifèste que demore totauments eximida de quinsevolh tipe de reposicion o reparacion des madeishi. En cas qu’era LOGATÀRIA torne a plaçar quauque electrodomestic, aguesti vieràn dera sua propietat, damb era opcion de portar-les-ne-se quan dèishe er abitatge.
2. Entrada en vigor e durada d’aguest contracte 
2.1.- Aguest contracte entrarà en vigor eth dia dera sua signatura. 

2.2.- Eth tèrme de durada der arrendament serà de _______ (_) ANS. Arribat eth dia dera expiracion deth contracte, aguest se prorogarà obligatòriaments per tèrmes annaus enquia qu’er arrendament artenhe ua durada minimau de ____ ans, exceptat qu’era LOGATÀRIA manifèste ara ARRENDADORA, aumens damb ______ dies d’auança ara data d’acabament deth contracte o de quinsevolha des prorogacions, era sua volontat de non renovar-lo.

3. Prorogacion deth contracte
S’arribada era data d’expiracion deth contracte, o de quinsevolha des sues prorogacions, un viatge passadi aumens _____ ans de durada, cap des parts auesse notificat ara auta, aumens damb _____ mesi d’auança ad aquera data en cas dera ARRENDADORA, e aumens damb _____ mesi d’auança en cas dera LOGATÀRIA, era sua volontat de non renovar-lo, eth contracte se prorogarà obligatòriaments per tèrmes annaus enquia un maximau de ____ ans mès, exceptat qu’era LOGATÀRIA manifèste ara ARRENDADORA, damb un mes d’auança ara data d’acabament de quinsevolha des annualitats, era sua volontat de non renovar eth contracte.

Ath contracte prorogat le seguirà estant d’aplicacion eth regim legau e convencionau ath quau siguesse sometut.

ERA LOGATÀRIA permeterà ara ARRENDADORA e/o ara persona qu’aguesta designe, mostrar er immòble a tota persona interessada en sòn futur arrendament, damb er avís preliminar ara LOGATÀRIA damb un tèrme de temps prudenciau de ____ ores, entà pr’amor d’estauviar-li incomoditats o perturbacions. 
4.  Renda
4.1.- Era renda liuraments convenguda pes parts coma prètz der arrendament ei era quantitat mensuau de _______ (______ €), tant es despenes de comunitat coma er IBI, e tanben es arbitrios e impòsti que requeiguen sus er abitatge arrendat o que tanhen ath madeish anaràn a cargue dera ARRENDADORA, damb era unica excepcion dera taxa de remassada de lordères que, se n’i auesse, serà a cargue dera LOGATÀRIA. 
4.2.- ERA LOGATÀRIA s’obligue ath pagament dera renda, auments e increments legaus, per mesi anticipadi, enes cinc prumèri dies de cada mes, mejançant domiciliacion bancària en compde corrent num. _______, ar afècte deth quau e tà dar compliment ad aquerò qu’establís era Lei 16/2009 de Servicis de Pagament, ERA LOGATÀRIA l’autorize exprèssaments. 
Atau madeish, s’obliguen ath pagament de quinsevolha despena o taxa que tad aquera gestion o en sòn cas devolucion, establisque era Societat Bancària, atau coma ua penalizacion de _______ (___ €) per devolucion.

4.3.- Pr’amor dera data d’entrada en aplicacion d’aguest contracte, ERA LOGATÀRIA abone en aguest acte, en efectiu metallic, era part proporcionau dera renda corresponenta ath mes de ____ deth ____ per impòrt de _____ (____ €), servint aguest document coma era mès eficaça carta de pagament.

4.4.- Ena renda convenguda coma prètz der arrendament, non i a includides es despenes de contractacion e consum des servicis e distribucions der immòble arrendat, que s’individualizen mejançant aparelhs compdaders, qu’anaràn en tot cas a cargue e per compde dera LOGATÀRIA. 
En tot moment ERA ARRENDADORA poirà exigir eth cambi a nòm dera LOGATÀRIA dera titularitat d’aguesti servicis e distribucions.
5. Revision dera renda
5.1.- Es dues parts convien qu’era renda qu’en cada moment satisfèsque ERA LOGATÀRIA ath long dera vigéncia d’aguest contracte e des sues prorogacions, s’actualizarà aplicant ara renda corresponenta ara annualitat anteriora, era variacion percentuau, en mès o en mens, experimentada per Indèx Generau Nacionau deth Sistèma d’Indèx de Prètzi de Consum (IPC) que fixe er Instituto Nacional de Estadística, o er organisme competent que lo remplace, en un periòde de dotze mesi immediataments anteriors ara data de cada actualizacion, prenent coma mes de referéncia entara prumèra actualizacion eth que correspongue ath darrèr indèx que s’auesse publicat ena data de signatura deth contracte, e enes succesives, eth que correspongue ath darrèr aplicat.

5.2.- Era renda actualizada serà exigibla ara LOGATÀRIA a compdar deth mes següent ad aqueth qu’era part interessada ac notifique ara auta part per escrit, expresando eth percentatge d’alteracion aplicat e en tot acompanhar, s’era LOGATÀRIA ac demanèsse, era oportuna certificacion der Instituto Nacional de Estadística. Serà valida era notificacion hèta per nòta en recebut dera mensualitat deth pagament precedent.

5.3.- En cap de cas, era demora en aplicar era revision representarà cap de renonciacion o caducitat dera madeisha.

6. Er impagament dera renda

6.1.- Er impagament dera renda dempús des ____ prumèri dies deth mes, aurà coma conseqüéncia un recargue d’interèssi a favor dera ARRENDADORA d’un __% annau sus es rendes impagades, que se generarà dia a dia, e se pagarà mensuaument o quan se hèsque eth pagament des rendes impagades, aquerò sense prejudici deth dret dera ARRENDADORA a exigir eth pagament des rendes impagades e promòir era resolucion deth contracte.
6.2.- En tot cas, anaràn a cargue dera LOGATÀRIA es drets deth procuraire e es onoraris der avocat qu’intervenguen ena reclamacion judiciau, se calesse, encara qu’era sua intervencion siguesse potestativa. 
Atau tanben, anaràn a compde dera LOGATÀRIA es despenes derivades des comunicacions o requeriments que li siguessen formalizadi en reclamacion de quina quantitat que sigue que deue ara ARRENDADORA.

7. Distribucions, conservacion e petites reparacions
7.1.- Era aquisicion, conservacion e reparacion des compdaders de distribucion e eth montant deth consum, son a compde e cargue exclusiu dera LOGATÀRIA. 
ERA LOGATÀRIA pòt acordar damb es respectives companhies distribuidores, quauqu’un o totes es distribucions qu’a er immòble, damb totau indemnitat dera propietat. Era substitucion des compdaders ei a cargue dera ARRENDADORA.
7.2.- Er abitatge se lògue damb er estat actuau des connexions generaus e derivacions o linhes existentes, entàs distribucions que i a en immòble, e ERA LOGATÀRIA s’obligue a servir-se’n e mantier-les enes condicions normaus e apropiades.

7.3.- ERA LOGATÀRIA s’obligue ath manteniment apropiat de totes es installacions e ara reparacion des maus que se produsisquen en abitatge e enes sues installacions, qu’era madeisha age costat, o s’agen produsit per us, e s’obligue a abonar ena sua totalitat eth còst d’aguestes despenes de manteniment e reparacions. En tot cas, anaràn a compde e cargue dera LOGATÀRIA es despenes provocades pes desperfèctes que se produsisquen per us ordinari, ja siguen veires, clauadures e d’auti utisi e airines des installacions e eth sòn manteniment apropiat, es despenes de conservacion e reparacion des installacions d’aigua, gas, electricitat, cauhatge, codina, banhs, bidet, shetes, wàters, lauamans, cauhader, antena de TV e, en particular, totes es escorres, emboci, apariament dera codina, polader, lauader e es sues canoades, e tanben era conservacion, reparacion e substitucion de persianes e installacions. 
7.4.- ERA LOGATÀRIA ei obligada a denonciar tota deficiéncia que i age en abitatge que lo hèsque inabitable ath long deth prumèr MES de durada deth contracte: sense aguesta condicion era propietat demore exonerada d’aparià’c.

ERA LOGATÀRIA harà a saber ara ARRENDADORA en tèrme de temps mès brèu possible, tota incidéncia que tanhe ar abitatge e as sues condicions d’abitabilitat. Se non ac hesse o tardèsse injustificadaments a comunicà’c ara ARRENDADORA, serà dirèctaments responsabla des maus qu’aguesta incidéncia pogue costar a d’auti o ar abitatge. 

7.5.- ERA LOGATÀRIA se compromet a perméter er accès ar abitatge ara ARRENDADORA e as obrèrs o industriaus manadi per qui sigue des dus, entara realizacion, inspeccion e verificacion de quina classe d’òbres o de reparacions que siguen qu’afècten ar immòble.
8. Responsabilitat per maus a persones o causes.

ERA LOGATÀRIA se hè dirèctaments e exclusivaments responsabla, e en conseqüéncia dispense de tota responsabilitat ara propietat, des maus que se poguen provocar a persones o causes e siguen a conseqüéncia d’installacions entà servicis e distribucion der abitatge arrendat, tostemps que sigue per mau us o negligéncia.
Atau madeish, ERA LOGATÀRIA se compromet a soscríuer e mantier en vigor, ath sòn cargue e ath long de tot eth periòde de durada d’aguest contracte, ua polissa d’assegurança multirisc e de responsabilitat civiu que garantisque ara ARRENDADORA totes es responsabilitats assumides pera LOGATÀRIA tad açò qu’ei ara devuda conservacion der apartament, e tanben des sues installacions e pes maus que se podessen provocar en generau, tant ath pròpi abitatge com a d’auti, estant en procès de formalizacion per part dera LOGATÀRIA, que se compromet a liurar ua còpia dera polissa ara ARRENDADORA, entà qu’ac sàpie. 
9. Òbres  

9.1.- ERA LOGATÀRIA non poirà hèr sense eth consentiment dera ARRENDADORA, manifestat per escrit, òbres que modifiquen era configuracion der abitatge o des accesòris as quaus hè allusion er apartat 2 dera Lei d’Arrendaments Urbans, d’ara en deuant era LAU. En cap de cas ERA LOGATÀRIA poirà hèr òbres que provòquen ua pèrta dera estabilitat o seguretat der abitatge.

9.2.-
Sense prejudici dera facultat de resòlver eth contracte, ERA ARRENDADORA que non age autorizat era realizacion des òbres poirà exigir, quan s’acabe eth contracte, qu’era LOGATÀRIA torne es causes ar estat anterior o conservar era modificacion hèta, sense qu’aguesta pogue reclamar cap d’indemnizacion.

Se, maugrat aquerò que se ditz en apartat 9.1 anterior, ERA LOGATÀRIA a hèt ues òbres qu’an provocat ua pèrta dera estabilitat dera edificacion o dera seguretat der abitatge o es sòns accessòris, ERA ARRENDADORA li poirà exigir immediataments ara LOGATÀRIA era tornada des causes ar estat anterior.
9.3.- Eth permís municipau, se lo calesse, anarà a compde e cargue dera LOGATÀRIA, e tanben era direccion tecnica o facultativa en sòn cas.

10. Matèries proïbides e observança des disposicions legaus
ERA LOGATÀRIA se compromet, jos era sua responsabilitat, a non auer, depositar o manipular en abitatge, matèries explosives, inflamables, incomòdes o insalubres. Tanben se compromet a observar e respectar en tot moment es disposicions legaus e es normes Estatutàries e Reglamentàries, qu’era Comunitat de Propietaris der immòble age establit o n’establisque en futur, tad açò qu’ei ara utilizacion des servicis, elements comuns e bon regim de convivéncia.
11. Desalotjament der abitatge 

Ena data qu’acaben toti es efèctes deth contracte, entara ora acordada ERA LOGATÀRIA aurà de liurar es claus e deishar liure, vuet e méter a disposicion dera ARRENDADORA o dera persona qu’aguesta autorize, er abitatge objècte d’aguest arrendament. Acabat eth contracte d’arrendament sense auer respectat eth liurament dera possession ara ARRENDADORA, ERA LOGATÀRIA l’aurà d’indemnizar damb _____ EUROS (____ €) per cada dia de retard enquiath sòn compliment.
Es dues parts pacten qu’era LOGATÀRIA non i poirà deishar mòbles, aparelhs electrodomestics o causes personaus. De ua auta manèra, eth totau des despenes qu’era sua retirada e transpòrt entath tarcumèr còste ara propietat, seràn, ena sua totalitat, per compde dera LOGATÀRIA.

ERA ARRENDADORA pera sua part s’obligue ara devolucion dera hidança ara quau se hè referéncia en pacte “dotzau” següent, en un tèrme de ___ dies e un viatge s’age verificat qu’er abitatge se tròbe en madeish estat que quan se’n hec liurament dempús de signar eth contracte e s’agen respectat, per part dera LOGATÀRIA, totes es sues obligacions contractuaus.

12. Hidança legau e garantia addicionau 
Conformament ad aquerò qu’establís er article 36 dera LAU, ERA LOGATÀRIA pague en aguest acte, en liquid, era soma de _____ (_____ €), en concèpte de hidança legau, montant que serà depositat en organisme competent (Incasòl), en tot servir aguest document coma era mès eficaça carta de pagament. 
Complementàriaments, e d’acòrd damb er apartat 5 der article 36 dera LAU, ERA LOGATÀRIA pague en aguest acte ara ARRENDADORA, en liquid, era quantitat de _____ (____ €), coma garantia addicionau ara hidança legau, entath compliment des condicions d’aguest contracte.

Es quantitats liurades en concèpte de hidança seràn tornades ara fin d’aguest contracte, un viatge respectades pera LOGATÀRIA, a satisfaccion dera ARRENDADORA, es estipulacions que provien d’aguest, ara responsabilitat deth quau demore afècta. Era existéncia d’aguesta hidança non servirà en cap de cas de pretèxte tà retardar eth pagament dera renda o de ua auta des quantitats qu’era LOGATÀRIA sigue obligada a pagar e tanpòc serà cap d’obstacle tà evitar qu’ERA ARRENDADORA pogue exigir demanda de descasament en cas d’impagament de rendes.

13. Domicili de notificacions 

As efèctes de recéber quinsevolha notificacion restacada damb es drets e obligacions reconeishudi en aguest contracte, se designe coma domicili dera ARRENDADORA e dera LOGATÀRIA eth que cònste en entestament d’aguest contracte. 

Asimismo se deja constancia del correo electrónico de LA LOGATÀRIA (_________) y de LA ARRENDADORA (_______).
14. Renóncies e proïbicion exprèssa
Conformaments damb aquerò que s’establís en apartat 8 der article 25 dera LAU, es dues parts pacten era renonciacion dera LOGATÀRIA ath dret d’aquisicion preferenta, en cas de venta der abitatge arrendat; totun, ERA ARRENDADORA aurà de comunicar ara LOGATÀRIA era sua intencion de véner er abitatge, damb ua anticipacion minimau de ______ (___) dies ara data de formalizacion deth contracte de crompavenda.

ERA LOGATÀRIA, damb exprèssa renonciacion as disposicions der article 32 dera LAU, s’obligue a non cedir, traspassar o subarrendar, totauments o parciauments, er abitatge objècte d’aguest contracte, ne a destinar-lo totauments o parciauments a lotjament, a títol onerós o gratuït. En cas qu’era LOGATÀRIA non complisse aguesta condicion, ERA ARRENDADORA poirà resòlver eth contracte.
Especiauments se proibís ara LOGATÀRIA era cession totau o parciau a d’auti, o er aufriment der abitatge, o de parts d’aguest, entà sejorns cuerti o de sason, a trauès d’agéncies collectives presenciaus, o portaus o pagines web de loguèr d’abitatges toristics o de sason (deth tipe Air BnB o parièrs), e dera manèra que sigue que poguen èster consideradi abitatges d’us toristic, tau coma se definís en article 66 deth Decret 159/2012, pr’amor qu’er abitatge arrendat non ei abilitat entà desvolopar-i aquera activitat, e non a cap de Licéncia Administrativa que l’abilite o autorize dita activitat, ne la pòt obtier pas. En cas d’incompliment d’aguesta proïbicion de destinacion der abitatge pera LOGATÀRIA, aguesta serà responsabla dirècta e assumirà ath sòn cargue, damb totau indemnitat entara ARRENDADORA, eth montant de totes es sancions qu’en sòn cas podesse imposar quin organisme que sigue dera administracion, en procediment instruït a conseqüéncia dera realizacion per part dera LOGATÀRIA dera activitat, er exercici dera quau se proïbís, includidi es onoraris d’avocat e drets de procuraire enes quaus encorresse ERA ARRENDADORA en cas d’auer de comparéisher en expedient e seguir-lo enquiara sua finalizacion, includida era via jurisdiccionau, e estimadors, taxes e quinsevolha auta despena. 

15. Normativa aplicabla
En tot aquerò que non ei previst en aguest contracte, serà d’aplicacion eth títol segon dera Lei d’Arrendaments Urbans en vigor e, suplementàriaments, es disposicions deth Còdi Civiu.
E tà que cònste, signen es dues parts, en dus exemplars e a un unic efècte, ena vila e data indicades ath començament.
Era arrendadora


Es logataris
___________  
     

________________

